
ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑕ 
 

 
ᑎᑎᖃᕐᓂᐊᕐᕕᒃᑯᑦ ᐊᐅᓚᑕᐅᓪᓗᑎᒃ ᓂᖀᑦ ᑎᑭᑎᑕᐅᖃᑦᑕᕐᓂᖏᑦ 
 
ᑎᑎᖃᕐᓂᐊᕐᕕᒃᑯᑦ ᐊᐅᓚᑕᐅᓪᓗᑎᒃ ᓂᖀᑦ ᑎᑭᑎᑕᐅᖃᑦᑕᕐᓂᖏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐊᑐᐃᓐᓇᐅᑎᑕᐅᖕᒪᑕ ᐊᑭᓖᔾᔪᑕᐅᕙᒃᓱᑎᒃ ᐃᓚᖏᓐᓂᒃ ᐊᑭᖏᓐᓂᒃ ᑎᑭᑎᑦᑎᓂᕐᒧᑦ 
ᓂᕿᑦᑎᐊᕙᖕᓂᒃ ᓱᕈᖅᓴᕋᐃᑦᑐᓂᒃ ᐊᓯᖏᓂᒡᓗ ᐱᑕᖃᕆᐊᖃᓪᓚᕆᓲᓂᒃ ᖃᖓᑕᓲᒃᑯᑦ 
ᑎᑭᓴᖅᑕᐅᖃᑦᑕᖅᓱᑎᒃ ᑎᑭᑕᐅᓴᕋᐃᖏᑦᑐᓄᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᓄᓇᓕᖕᓄᑦ ᐊᒻᒪᓗ 
ᓄᓇᑦᓯᐊᒥ, ᓄᓇᕗᒻᒥᓗ, ᔫᑳᓐᒥᓗ ᓄᓇᓕᖕᓄᑦ, ᐊᕐᕋᒍᓕᒫᖅ ᐊᖅᑯᑎᖃᖏᑎᓪᓗᒋᑦ, 
ᐊᖁᑎᑯᑖᖕᓂᒡᓗᓐᓃᑦ, ᐅᒥᐊᕐᔪᐊᑕᐅᒐᔪᖏᑦᑐᓂᓗ.  
 
ᑎᑎᖃᕐᓂᐊᕐᕕᒃᑯᑦ ᐊᐅᓚᑕᐅᔪᓂᒃ ᓂᕿᓂᒃ ᑎᑭᓴᐃᖃᑦᑕᕐᓂᖅ ᐱᔾᔪᑎᖃᖅᐳᖅ ᒪᑯᓂᖓ:  

 
• ᐱᐅᓂᒃᓴᒥᒃ ᐱᑕᖃᖁᓪᓗᒋᑦ ᐊᑐᐃᓐᓇᐅᓂᖅᓴᐅᖁᓪᓗᒋᓪᓗ ᓂᕆᔭᐅᔪᓐᓇᕐᓂᖏᑦ 

ᓂᕿᑦᑎᐊᕙᐃᑦ ᓱᕋᖅᓴᕋᐃᑦᑐᑦ ᑲᓇᑕᐅᑉ ᐅᐊᖕᓇᒐᓂ ᐊᕕᒃᑐᖅᓯᒪᓂᐅᔪᓂ ᐊᒻᒪᓗ 
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ; ᐊᒻᒪᓗ 
 

• ᐱᐅᓯᒋᐊᕆᐊᖃᕐᓂᖏᓐᓄᑦ ᓂᕿᖃᑦᑎᐊᕈᓐᓇᕐᓂᖅ, ᓂᕿᑦᑎᐊᕙᖃᕈᓐᓇᕐᓂᖅ, ᐊᒻᒪᓗ 
ᖃᓄᐃᖏᓐᓂᖏᑦ ᐃᓄᐃᑦ ᑎᑭᑕᐅᓴᕋᐃᖏᑦᑐᓃᑦᑐᑦ ᐅᑭᐅᖅᑕᖅᑐᒥ ᓄᓇᓕᖕᓂ. 

 
ᑎᑎᖃᕐᓂᐊᕐᕕᒃᑯᑦ ᐊᐅᓚᑕᐅᔪᑦ ᓂᖀᑦ ᑎᑭᑎᑕᐅᖃᑦᑕᕐᓂᖏᑦ ᐃᓚᖏᓐᓂᒃ ᐊᑭᓕᖅᑕᐅᓯᒪᕙᒃᐳᑦ 
ᐊᔪᕐᓇᕐᓂᐊᖏᒻᒪᑦ ᓂᐅᕕᕐᕕᖕᓄᑦ ᓄᓇᓕᖕᓂ ᑕᒪᒃᑯᓇᓂ ᓂᐅᕐᕈᑎᒃᓴᖃᕈᓐᓇᕐᓂᖅ ᓄᑖᓂᒃ 
ᓂᕿᓂᒃ ᐊᓯᖏᓐᓂᒡᓗ ᐱᑕᖃᕆᐊᖃᒻᒪᕆᒃᑐᓂᒃ ᓂᕿᓂᒃ ᖃᓗᓈᓂᒃ ᑎᑭᓴᖅᑕᐅᓯᒪᔪᓂᒃ, 
ᐊᑭᑭᓈᖅᓯᒪᓗᒋᑦ.  
 
ᐃᓄᓕᕆᔨᑐᖃᒃᑯᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᑦ ᓇᓗᓇᐃᖅᓯᓯᒪᑦᑎᐊᒃᑲᓐᓂᖅᐳᖅ 
ᐱᔾᔪᑎᖃᖅᑐᓂᒃ ᑎᑎᖃᕐᓂᐊᕐᕕᒃᑯᑦ ᐊᐅᓚᑕᐅᔪᓂᒃ ᓂᕿᓂᑦ ᑎᑭᑎᑦᑎᖃᑕᕐᓂᕐᒥᒃ ᐃᓚᖃᖅᓱᑎᒃ 
ᓄᓇᖑᐊᕐᓂᒃ, ᐊᒻᒪᓗ ᓇᑭᖔᖅᑎᑕᐅᓲᖑᓂᖏᓐᓂᒡᓗ ᓂᖀᑦ ᖃᓗᓈᓂᒃ, ᐃᓚᐅᔪᓐᓇᕐᓂᖏᓐᓂᒃ 
ᓄᓇᓖᑦ ᐊᑐᕈᓐᓇᕐᓂᕐᒥᒃ ᑖᑦᓱᒥᖓ, ᐊᒻᒪᓗ ᓂᖀᑦ/ᓱᓇᐃᓪᓗ ᐱᖃᑕᐅᔪᓐᓇᖅᑐᑦ.  
 
 
ᑎᑎᖃᕐᓂᐊᕐᕕᒃᑯᑦ ᐊᐅᓚᑕᐅᓪᓗᑎᒃ ᓂᖀᑦ ᑎᑭᑎᑕᐅᖃᑦᑕᕐᓂᖏᑦ 
ᕿᒥᕐᕈᐊᖅᑕᐅᓂᖏᑦ 
 
ᐃᓄᓕᕆᔨᑐᖃᒃᑯᑦ ᒫᓐᓇᐅᔪᖅ ᑭᖑᓪᓕᖅᐹᕐᓃᓕᕐᒪᑕ ᑕᒪᐃᓐᓂᑦᑎᐊᖅ ᕿᒥᕐᕈᐊᕐᓂᖏᓐᓂᒃ 
ᑎᑎᖃᕐᓂᐊᕐᕕᒃ ᐊᐅᓚᑕᐅᔪᓂᒃ ᓂᖀᑦ ᑎᑭᑎᑕᐅᖃᑦᑕᕐᓂᖏᓐᓂᒃ ᐊᑐᖅᑕᐅᔪᓂᒃ, 



ᖃᐅᔨᓴᖅᑕᐅᓪᓗᑎᒡᓗ ᖃᓄᖅ ᐊᓯᔾᔨᖅᑕᐅᑐᐃᓐᓇᕆᐊᖃᕐᒪᖔᑦ ᐊᑐᖅᑕᐅᓲᑦ, ᐃᓚᒋᔭᐅᓪᓗᑎᒃ 
ᐊᑐᖅᐸᒃᑐᑦ. ᐃᓚᖏᑦ ᐃᓗᓕᖏᑦ ᐊᑐᒐᒃᓴᓂᒃ ᕿᒥᕐᕈᐊᖅᑕᐅᖏᓐᓇᖃᑦᑕᓚᐅᕋᓗᐊᖅᓱᑎᒃ, 
ᑭᖑᓪᓕᖅᐹᕐᒥᒃ ᑕᒪᐃᓐᓂᑦᑎᐊᖅ ᑎᑎᖃᕐᓂᐊᕐᕕᒃᑰᖅᑎᑕᐅᔪᑦ ᓂᖀᑦ ᕿᒥᕐᕈᐊᖅᑕᐅᓚᐅᖅᓯᒪᔪᑦ 
1994−ᖑᑎᓪᓗᒍ.  
 
ᕿᒥᕐᕈᐊᖅᑕᐅᓂᖏᑦ ᑲᔪᓯᓯᒪᓕᖅᑐᑦ ᐃᓱᒪᒋᓪᓗᒋᑦ ᐊᑭᑦᑐᖅᐸᓪᓕᐊᑐᐃᓐᓇᕐᓂᖏᑦ ᓂᖀᑦ ᐊᒻᒪᓗ 
ᐊᓯᔾᔨᖅᑕᐃᓐᓇᕐᓂᖏᑦ ᐅᖅᓱᐊᓗᐃᑦ ᐊᑭᖏᑦ, ᐊᒃᑐᐃᓯᒪᓪᓗᑎᒃ ᓂᖀᑦ 
ᐅᓯᔭᐅᖃᑦᑕᕆᐊᖃᕐᓂᖏᓐᓄᑦ ᐊᒻᒪᓗ ᓴᓇᔭᐅᓂᖏᓐᓄᑦ ᐱᕈᖅᓯᐊᑦ, ᐊᒻᒪᓗ 
ᐊᑭᑦᑐᕈᑕᐅᓂᖏᓐᓄᑦ ᐊᖑᓇᓱᖃᑦᑕᕆᐊᖃᕐᓂᖅ ᓂᕿᒃᓴᓂᒃ. ᒫᓐᓇᐅᔪᖅ ᑕᒪᓐᓇ 
ᖃᐅᔨᓴᖅᑕᐅᓂᖓᑦ ᕿᒥᕈᐊᖅᑕᐅᓂᖓᓂ, ᒫᓐᓇᐅᔪᖅ ᑎᑎᖃᕐᓂᐊᕐᕕᒃᑯᑦ ᐊᐅᓚᑕᐅᔪᑦ ᓂᖀᑦ 
ᑎᑭᑎᑕᐅᖃᑦᑕᕐᓂᖏᓐᓄᑦ ᑎᑭᓴᐃᓂᕐᒧᑦ ᐊᑭᓕᕆᐊᓖᑦ ᐊᒻᒪᓗ ᓂᖀᑦ ᐱᔭᐅᔪᓐᓇᖅᑐᑦ 
ᑎᑭᓴᐃᓂᒃᑯᑦ ᐊᓯᔾᔨᖅᑕᐅᓯᒪᔾᔨᔮᖏᑲᓚᐅᖅᑐᑦ.  
  
ᑐᕋᒐᖃᕐᒪᑕ ᕿᒥᕐᕈᐊᕐᓂᖏᓐᓂᒃ ᖃᐅᔨᔭᐅᑦᑎᐊᕈᒪᓪᓗᑎᒃ ᑎᑎᖃᕐᓂᐊᕐᕕᑯᑦ ᐊᐅᓚᑕᐅᔪᑦ ᓂᖀᑦ 
ᑎᑭᑎᑕᐅᖃᑦᑕᕐᓂᖏᑦᑕ ᐊᑐᖅᑕᐅᓂᖏᓐᓂ ᐱᐅᔫᓂᖏᑦ ᐊᒻᒪᓗ ᐱᐅᖏᓐᓂᖏᑦ, ᐊᒻᒪᓗ 
ᓇᓗᓇᐃᖅᑕᐅᖁᓪᓗᒋᑦ ᖃᓄᖅ ᐱᐅᓯᒋᐊᖅᑕᐅᔪᓐᓇᕐᒪᖔᑕ. ᕿᒥᕐᕈᐊᖅᑏᑦ ᐱᓕᕆᖃᑎᒌ ᑐᑦ 
ᖃᐅᔨᓴᖅᐸᓪᓕᐊᕗᑦ ᐊᑐᒐᒃᓴᐃᑦ ᐊᐅᓚᑕᐅᓂᕆᔭᖏᓐᓂᒃ, ᐃᓱᒪᒃᓴᖅᓯᐅᕈᑎᖃᕐᓂᐊᖅᓱᑎᒡᓗ 
ᐊᓯᖔᖏᓐᓂᒃ ᐊᑐᓕᕈᓐᓇᔭᖑᐊᖅᑐᓂᒃ ᐱᐅᓂᖅᓴᐅᓕᕐᓂᐊᕐᒪᑕ ᑎᑭᐅᒪᓂᕐᒧᑦ ᑐᕌᒐᕆᔭᐅᔪᑦ, 
ᐅᔾᔨᖅᑐᑕᐅᓂᖏᓐᓂ ᓂᕿᑦᑎᐊᕙᖃᕆᐊᖃᕐᓂᖅ ᐊᒻᒪᓗ ᐊᑭᑐᓗᐊᖏᓪᓗᑎᒃ 
ᓂᖅᑮᑦ/ᓂᕆᔭᒃᓴᐃᓪᓗ  ᑎᑭᑕᐅᓴᕋᐃᖏᑦᑐᓐᓂ ᐅᑭᐅᖅᑕᖅᑐᒥ ᓄᓇᓕᖕᓂ [http://www.ainc-
inac.gc.ca/nth/fon/fm/mp-eng.asp]. 
 
ᐅᓇ ᓇᕿᓪᓗᒍ ᑕᑯᔪᒪᒍᕕᒋᑦ ᑎᑎᖃᕐᓂᐊᕐᕕᒃᑯᑦ ᐊᐅᓚᑕᐅᔪᑦ ᓂᖀᑦ ᑎᑭᑎᑕᐅᖃᑦᑕᕐᓂᖏᓐᓄᑦ 
ᐅᓂᒃᑳᓕᐊᕆᔭᐅᓯᒪᑲᐃᓐᓇᖅᑐᑦ  
 
ᒥᓂᔅᑕᐅᑉ ᑭᒡᒐᖅᑐᐃᔨᒻᒪᕆᐅᑎᑕᖓ 
 
ᒥᓂᔅᑕᐅᑉ ᑎᑭᐊᖅᓯᒪᔭᖓ ᑭᒡᒐᖅᑐᐃᔨᒻᒪᕆᐅᖁᓪᓗᒍ, ᒍᓖᔭᒻ ᑕᐅᒡᒎ (Graeme Dargo) 
ᑎᒃᑯᐊᖅᑕᐅᓚᐅᖅᑐᖅ ᔪᓚᐃ 2008-ᖑᑎᓪᓗᒍ ᐃᑲᔪᖅᑎᐅᖁᔭᐅᓪᓗᓂ ᖃᓄᐃᓕᐅᕆᐊᖃᕐᓂᕐᒧᑦ 
ᐅᖃᐅᔾᔨᒋᐊᖅᑎᐅᓂᕐᒧᑦ  ᐊᒻᒪᓗ ᖃᓄᖅ ᐊᑐᓕᖁᔨᓂᐊᕐᒪᖔᑦ ᓇᓗᓇᐃᔭᐃᔨᐅᓗᓂ ᒥᓂᔅᑕᖓᓄᑦ 
ᐃᓄᓕᕆᔨᑐᖃᒃᑯᑦ, ᓯᕗᓂᒃᓴᖏᓐᓄᑦ ᑎᑎᖃᕐᓂᐊᕐᕕᒃᑯᑦ ᐊᐅᓚᑕᐅᓪᓗᑎᒃ ᓂᖀᑦ 
ᑎᑭᑎᑕᐅᖃᑦᑕᕐᓂᖏᓐᓄᑦ ᐊᑐᖅᑕᐅᔪᓂᒃ. ᒥᓂᔅᑕ ᑕᐅᒡᒍ ᐃᓚᐅᑎᑦᑎᓚᐅᖅᑐᖅ ᐱᖓᓱᓂᒃ 
ᐅᑭᐅᖅᑕᖅᑐᑉ ᐊᕕᒃᑐᖅᓯᒪᓂᖏᓐᓂ, 6−ᓂᒃ ᐃᓚᐅᖃᑕᐅᔪᓂᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ, 
ᐊᒻᒪᓗ ᐃᓚᒋᔭᐅᓗᐊᖅᑐᓂᒃ ᓄᓇᖃᖄᖅᑐᑦ ᑲᑐᔾᔨᖃᑎᒌᒡᔪᐊᖏᓐᓂᒃ ᐊᒻᒪᓗ ᓇᖕᒥᓂᖃᖅᑐᓂᒃ 
ᓯᕗᓕᐅᖅᑎᐅᔪᓂᒃ ᐅᖃᐅᓯᐅᓂᖏᓐᓂ ᑎᑎᖃᕐᓂᐊᕐᕕᒃᑯᑦ ᐊᐅᓚᑕᐅᔪᑦ ᓂᖀᑦ 
ᑎᑭᑎᑕᐅᖃᑦᑕᕐᓂᖏᓄᑦ ᐊᑐᖅᑕᐅᔪᑦ ᐊᒻᒪᓗ ᖃᓄᖅ ᐱᐅᓯᒋᐊᖅᑕᐅᔪᓐᓇᕋᔭᕐᒪᖔᑕ. ᓇᕿᓪᓗᒍ 
ᐅᓇ ᑕᑯᔪᒪᒍᕕᒋᑦ ᑎᑎᖃᕐᓂᐊᕐᕕᒃᑯᑦ ᐊᐅᓚᑕᐅᔪᑦ ᓂᖅᑮᑦ ᑎᑭᑎᑕᐅᖃᑦᑕᕐᓂᖏᓐᓂᒃ 
ᕿᒥᕐᕈᐊᖅᑕᐅᔪᑦ: ᖃᐅᔨᓯᒪᔭᖏᑦ ᐊᒻᒪᓗ ᐊᑐᓕᖁᔭᓕᐊᕆᔭᐅᓯᒪᔭᖏᑦ ᒥᓂᔅᑕᐅᑉ 
ᑭᒡᒐᖅᑐᐃᔨᒻᒪᕆᖓᑕ. 



 
ᐱᓕᕆᐊᖑᓂᐊᓕᕐᒥᔪᑦ ᑭᖑᓂᐊᓂ 
 
ᑕᖅᑭᒐᓴᐅᓂᐊᓕᕐᒥᔪᓂ, ᐃᖃᓇᐃᔭᖅᑐᑦ ᐃᓄᓕᕆᔨᑐᖃᒃᑯᓐᓂ ᑲᓇᑕᒥ, 
ᑐᑭᓯᓂᐊᕐᕕᖃᕆᐊᕐᓂᐊᓕᖅᑐᑦ ᐊᓯᖔᖏᓐᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᑎᑎᖃᕐᓂᐊᕐᕕᒃᑯᑦ 
ᐊᐅᓚᑕᐅᔪᓂᒃ ᓂᖀᑦ ᑎᑭᑎᑕᐅᖃᑦᑕᕐᓂᖏᓐᓄᑦ ᐊᑐᖅᑕᐅᔪᓂᒃ, ᐊᒻᒪᓗ ᑭᖑᓂᐊᓂ 
ᓴᕿᑦᑎᓂᐊᖅᓱᑎᒃ ᑭᖑᓪᓕᖅᐹᕐᓂᒃ ᐅᓂᒃᑳᓕᐊᒥᓂᒃ ᖃᐅᔨᔭᐅᔪᓂᒃ ᐊᒻᒪᓗ 
ᐊᑐᓕᖁᔭᓕᐊᕆᔭᐅᔪᓂᒃ, ᒐᕙᒪᒃᑯᓐᓄᐊᖅᑕᐅᓂᐊᖅᑐᓂᒃ ᐅᑭᐊᒃᓵᖅ, 2009−ᒥ.  
 
ᐅᖃᐅᒃᓯᓴᐃᑦ ᐊᐱᖁᑎᒃᓴᐃᓪᓗᓐᓃᑦ ᐱᔾᔪᑎᖃᖅᑐᑦ ᑎᑎᖃᕐᓂᐊᕐᕕᒃᑯᑦ ᐊᐅᓚᑕᐅᔪᓂᒃ ᓂᖀᑦ 
ᑎᑭᑎᑕᐅᖃᑦᑕᕐᓂᖏᓐᓂᒃ ᓇᒃᓯᐅᔾᔭᐅᔪᓐᓇᖅᑐᑦ ᓯᕗᒻᒧᐊᒃᑎᑕᐅᓗᑎᒃ ᐅᕗᖓ ᑐᕌᕈᒻᒧᑦ 
foodmail@ainc-inac.gc.ca.  
 
ᑐᑭᓯᒋᐊᑦᑎᐊᒃᑲᓐᓂᕈᓐᓇᒥᔪᑎᑦ ᐃᓄᓕᕆᔨᑐᖃᒃᑯᑦ ᐃᓄᓕᒫᓂᒃ ᐊᐱᖅᓱᕐᕕᖓᓐᓄᒃ ᐅᖄᓚᕕᖕᒥ:  
ᐅᖄᓚᐅᑦ: (toll-free) 1-800-567-9604 
ᓱᒃᑲᔪᒃᑯᑦ: 1-866-817-3977 
ᑐᓵᑦᑎᐊᖏᑦᑐᖅᓯᐅᑦ: [ 1 ]: (toll-free) 1-866-553-0554 

 
 
 
 
 
 
 
 
 
 

 

http://www.ainc-inac.gc.ca/hlp/acr/t_e.html#ft1t

